
Ղեկավարվելով «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածով, «Ռազմարդ-յունաբերական համալիրի մասին» Հայաստանի Հանրապե​տու​թյան օրենքի 6-րդ հոդվածի 1-ին մասի 9-րդ կետով Հայաստանի Հանրապետության կառավա​րությունը որոշում է.

1. Հիմնադրման միջոցով ստեղծել «Ռազ​մատեխնիկական գիտահետա-զոտական ինստիտուտ» պետական ոչ առևտրային կազմակերպություն:
2. «Ռազ​մատեխնիկական գիտահետազոտական ինստիտուտ» պետա-կան ոչ առևտրային կազմակերպության` «Պետական ոչ առևտրային կազմա-կերպությունների մասին» Հայաստանի Հանրապետության օրենքի 13-րդ հոդ-վածի 2-րդ կետի «գ», «դ», «ե» և «է» ենթակետերով նախատեսված լիազո-րությունները վերապահել Հայաստանի Հանրապետության պաշտպանության նախարարությանը:

3. Հայաստանի Հանրապետության պաշտպանության նախարարին`   

1) սույն որոշումն ուժի մեջ մտնելուց հետո երկշաբաթյա ժամկետում հաստատել «Ռազմատեխնիկական գիտահետազոտական ինստիտուտ» պետական ոչ առևտրային կազմա​կեր​պության կանոնադրությունը, կառուցվածքը, թվաքանակը, հանձնվող (ամրացվող) գույքը, այդ թվում` զենքի և ռազմամթերքի կազմը, 
2) Հայաստանի Հան​​րապետության պաշտպանության նախարարու-թյանը հատկացված միջոցների հաշվին երկամսյա ժամկետում ապահովել «Ռազ​մատեխնիկական գիտա​հետա​զո​տական ինստիտուտ» պետական ոչ առևտրային կազմակերպության պետական գրանցումը:

4. Սահմանել, որ «Ռազմատեխնիկական գիտահետազոտական ինստի-տուտ» պետա​կան ոչ առևտրային կազմակերպության գործունեության առար-կան և նպատակներն են`


1) «Ռազմատեխնիկական գիտահետազոտական ինստիտուտ» պետա​կան ոչ առևտրա​յին կազմակերպության գործունեության առարկան է տակ-տիկատեխնիկական առա​ջադրանքների առաջա​դր​մամբ կարգավորել հատուկ գիտա​տեխ​նի​կա​կան աշխա​տանք​ների իրականացումը և մշակման ու շահա-գործման ամբողջ ընթացքում կա​տարել գիտա​տեխնիկական ուղեկցում,


2) «Ռազմատեխնիկական գիտահետազոտական ինստիտուտ» պետա​կան ոչ առևտրա​յին կազմակերպության գործունեության նպատակներն են`


ա. ելնելով զինված ուժերի ու սպառազինության և ռազմական տեխ-նիկայի զարգացման պլաններից գիտ​ատեխ​նիկական մշակումների խնդիր-ների իրակա​նաց​ման դրվածքների առաջադրումը,


բ. հայրենական արտադրության սպառազինության որոշ տեսակներով  արտաքին շուկա դուրս գալու նախադրյալների ստեղծումը:


 5. Թույլատրել «Ռազ​մատեխնիկական գիտահետազոտական ինս​տի​տուտ» պետական ոչ առևտրային կազմակերպությանը, որպես ձեռնար​կատի-րական գործունեության տեսակներ, իրականացնել`


1) տեխնիկական փորձարկումներ և վերլուծություններ,


2) գիտական հետազոտություններ և փորձարարական մշակումներ բնա-կան և տեխնիկական գիտությունների բնագավառում,

3) մասնագիտական, գիտական և տեխնիկական այլ գործու​նեութ​յուն:
